
Тема: Покана за членство во Европска Бизнис Асоцијација

Почитувани,

Во име на членовите на Управниот Одбор на Европската Бизнис Асоцијација, ни претставува особена чест да ја поканиме вашата компанија да стане членка на ЕБА.

Основање

Основањето на ЕБА започна во 2003 година по иницијатива на амбасадата на Република Италија и на Министерството за Економија на Република Македонија. Оваа иницијатива беше поддржана од Делегацијата на Европската Комисија и другите амбасади на земјите- членки на ЕУ. Средствата за основање на Европската Бизнис Асоцијација беа собрани од Европската Унија, преку проект на Европската агенција за реконструкција. Проектот беше успешно завршен во септември 2004, со основањето на Европската Бизнис Асоцијација како самоодржлива организација. Во ноември 2004, ЕБА стана полноправен член на светската мрежа на Европски Бизнис Организации водени од DG Enterprise & Industry. 

Активности

· Лобирање и застапување на интересите на членовите
· Подготовка и разработка на работен документ, кој ќе претставува основа за понатамошни активности за лобирање во однос на економски, социјални и правни прашања 

· Учество во подготовката на стратегии за Владата на Република Македонија како и за Европската Комисија и соработка во согласност со процесот на интеграција на Република Македонија во ЕУ 

· Организација и учество во бизнис настани во земјава и во земјите-членки на Европската Унија

· Организирање на курсеви за обука и семинари за компаниите-членки на ЕБА

Во годината што следи планираме да продолжиме со:
· Поинтензивно застапување и лобирање за интересите на компаниите-членки на ЕБА; 

· Учество во процесот на донесување економски стратегии на Владата на Република Македонија;

· Претставување на Македонија како успешна приказна и поволно место за инвестирање;

· Промоција на компаниите-членки на ЕБА во светската мрежа на Европски Бизнис Асоцијации; 

· Формирање на нови комитети и форуми кои ќе ги истакнат интересите на бизнис заедницата пред Европската Комисија и пред Владата на Република Македонија; 
· Промоција на новата веб-страна на ЕБА преку која членовите на асоцијацијата можат секојдневно да се информираат за најновите вести од бизнис сферата, како и за актуелниот развиток во ЕУ. Исто така тие ќе бидат во состојба да ја информираат и пошироката јавност за сите активности на нивните компании;

· Основање на Европски Клуб чија примарна задача е организирање на месечни средби со високи претставници на Европската Унија.
Финансиските средства собрани од членарината од компаниите-членки се од големо значење за понатамошното функционирање на асоцијацијата и исполнувањето на нејзините цели, кои пред се се насочени кон вашите потреби и интереси, но истовремено ќе се обидува да реши и дел од проблемите и пречките со кои вашата компанија се соочува во нејзиното секојдневно работење. 

Во очекување на понатамошна плодна соработка и на заедничко остварување на целите и задачите на Европската Бизнис Асоцијација, срдечно ве поздравуваме.

Со почит,

Европска Бизнис Асоцијација

